
Әлеуметтік әріптестік және әлеуметтік және еңбек қатынастарын реттеу жөніндегі республикалық үшжақты комиссия отырысының хаттамасы

Астана қ.                                                    №                          2025 жылғы 29 желтоқсан

	Төрағалық етті:
	Премьер-Министрдің орынбасары – Мәдениет және ақпарат министрі А.Ғ. Балаева


	Қатысқандар:
	РҮК мүшелері және шақырылған адамдар (тізім бойынша)




1. Еңбек қатынастарын реттеу туралы
_______________________________________________________
(Балаева, Ертаев, Биржанов, Ауганов, Жанбырбаев, Машкенов)

1. Еңбек және халықты әлеуметтік қорғау бірінші вице-министрі А.М.Ертаевтың, Қаржы вице-министрі Е.Е. Біржановтың, «Самұрық-Қазына» АҚ Корпоративтік басқару, әлеуметтік-еңбек қатынастары және еңбекті қорғау жөніндегі басқарушы директоры Г.К. Ауғановтың, «PARYZ» жұмыс берушілер (кәсіпкерлер) ұлттық конфедерациясы төралқасының мүшесі К.К. Жанбырбаевтың, Қазақстан еңбек конфедерациясының бас хатшысы М.Р. Машкеновтың ақпараты назарға алынсын.
2. Еңбек және халықты әлеуметтік қорғау министрлігіне  мыналармен бірлесіп:
1) облыстардың, Астана, Алматы және Шымкент қалаларының әкімдіктерімен меншік нысанына қарамастан кәсіпорындар мен ұйымдарда жұмыскерлердің құқықтарын қорғау, әділ еңбек жағдайларын қамтамасыз ету, еңбек жанжалдарын болдырмау және еңбек заңнамасын сақтау бойынша ақпараттық-түсіндіру жұмыстарын  күшейтсін;
2) қаржы және әділет министрліктерімен банкроттық және оңалту процесіндегі кәсіпорындар мен ұйымдар бойынша жалақы бойынша берешекті мониторингтеуді және өтеуді жүзеге асыратын ведомстволық ақпараттық жүйелерді интеграциялау процесін қажет болған жағдайда бірлескен бұйрық қабылдай отырып жеделдетсін;  
 3) Қаржы министрлігімен электрондық еңбек шарттарына жұмыскерлердің жалақысының, әлеуметтік аударымдарының мөлшерін енгізу мәселесін  қарастырсын;
4) «PARYZ» жұмыс берушілердің (кәсіпкерлердің) Ұлттық конфедерациясымен, кәсіподақ ұйымдарының өкілдерімен айтылған ұсыныстарды ескере отырып: 
- кәсіпорындар мен ұйымдардың жұмыс орындарындағы еңбек қауіпсіздігін арттыру, жұмыс берушілер, жұмыскерлер мен кәсіподақтар арасындағы әлеуметтік диалогты дамыту бойынша ақпараттық-түсіндіру жұмыстарын  күшейтсін;
- бір апта мерзімде еңбекті қорғау нормалары мен қағидаларын сақтау жөніндегі кәсіпорындар мен ұйымдарға (өңірлік Қоғамдық кеңестер мен бұқаралық ақпарат құралдарының мүшелерін тарта отырып) бару арқылы тоқсан сайынғы мониторингті жүзеге асыра отырып, өндірісте өндірістік жарақаттану мен өлімнің алдын алуға және оған жол бермеуге бағытталған алдын алу шараларын іске асыру жөніндегі 2026 жылға арналған іс-шаралар жоспарын  әзірлесін;
- ұжым жұмыскерлері өндірістік кеңестердің құрамына ұсынатын еңбекті қорғау жөніндегі техникалық инспекторларды материалдық көтермелеу шаралары туралы ережелерді ұжымдық шарттарға енгізу мәселесін  пысықтасын;
3. Республикалық үшжақты комиссияның кезекті отырысында Қарағанды, Шығыс Қазақстан, Ақтөбе, Павлодар облыстары әкімдіктерінің өндірістік жарақаттану деңгейін төмендету бойынша қабылданып жатқан шаралар туралы есептерін  тыңдасын.
4. Қаржы министрлігі облыстардың, Астана, Алматы және Шымкент қалаларының әкімдіктерімен бірлесіп міндетті зейнетақы жарналары мен әлеуметтік аударымдар бойынша берешекті төмендету жөнінде шаралар кешенін қабылдауды қамтамасыз етсін.

2. Үкімет, жұмыс берушілердің республикалық бірлестіктері және кәсіптік одақтардың республикалық бірлестіктері арасындағы 2024-2026 жылдарға арналған Бас келісімді іске асыру жөніндегі іс-шаралар жоспарын орындау туралы

(Балаева, Жанбырбаев, Тиникеев, Машкенов)

1. «PARYZ» жұмыс берушілердің (кәсіпкерлердің) Ұлттық конфедерациясы төралқасының мүшесі К.К. Жанбырбаевтың, Кәсіподақтар федерациясы төрағасының бірінші орынбасары М.Б.Тиникеевтің, Қазақстан еңбек конфедерациясының бас хатшысы М.Р.Машкеновтың ақпараты назарға алынсын.
2. Еңбек және халықты әлеуметтік қорғау министрлігі:
1) бір апта мерзімде республикалық үшжақты комиссияның кезекті отырыстарында қарауға жоспарланған мәселелерді алдын ала қарау жөніндегі республикалық үшжақты комиссияның жанынан жұмыс тобын  құрсын;
2) «PARYZ» жұмыс берушілердің Ұлттық Конфедерациясымен бірлесіп бір ай мерзімде отандық кәсіпорындар үшін жас мамандарды кәсіптік даярлау жөніндегі шараларды кеңейту жөнінде ұсыныстар  әзірлесін;
3) Кәсіподақтар федерациясымен бірлесіп кәсіподақтардың қызметі және әлеуметтік әріптестік туралы қолданыстағы заңнамаға ұсынылған түзетулерді қарастырсын және  талқыласын;
4) Қазақстандық еңбек конфедерациясымен бірлесіп Ең төменгі жалақыны айқындау әдістемесіне өзгерістер мен толықтырулар енгізу жөніндегі ұсыныстарды қарастырсын және  талқыласын;
5) Әділет министрлігімен бірлесіп, «Еңбеккер» атом саласы салалық кәсіподағының әділет органдарында филиалдарды тіркеу жөніндегі ұсыныстарын қарастырсын және  талқыласын.

3. Әлеуметтік әріптестік және әлеуметтік және еңбек қатынастарын реттеу жөніндегі республикалық үшжақты комиссияның 2026 жылға арналған жұмыс жоспарын бекіту туралы 

(Балаева, Ертаев)

2026 жылға арналған әлеуметтік әріптестік және әлеуметтік және еңбек қатынастарын реттеу жөніндегі республикалық үшжақты комиссияның ұсынылған жұмыс жоспары мақұлдансын.

4. Жоғары және жоғары оқу орнынан кейінгі білім беру ұйымдарының (ЖОО) және ТжКБ, кәсіпорындар мен ЖАО бірлескен жұмысы туралы

(Балаева, Ешенкулов)

1. Ғылым және жоғары білім вице-министрі Т.И. Ешенқұловтың ақпараты назарға алынсын.
2.	Ғылым және жоғары білім министрлігі облыстардың, Алматы, Астана және Шымкент қалаларының әкімдіктерімен бірлесіп жетекші отандық, шетелдік жоғары оқу орындарымен және тірек колледждерімен стратегиялық әріптестік бойынша тәжірибе тарату жөніндегі жұмысты жалғастырсын.
3. Облыстардың, Астана, Алматы және Шымкент қалаларының әкімдіктері Оқу-ағарту министрлігімен бірлесіп практиканы ұйымдастыру және дуальды оқытуды іске асыру үшін кәсіпорындарды тартуға және кеңейтуге жәрдем көрсетсін.  
4.  Оқу-ағарту министрлігі облыстардың, Астана, Алматы және Шымкент қалаларының әкімдіктерімен бірлесіп:
· кадрларды даярлау, білім беру бағдарламаларының жұмыс берушілер мен еңбек нарығының талаптарына сәйкестігі бойынша колледждердің (ТжКБ) қызметіне кешенді талдау  жүргізсін;
· Жұмысшы мамандықтарының жылы бойынша жүйелі жұмысты  жалғастырсын.

Осы хаттаманың орындалуын бақылау Еңбек және халықты әлеуметтік қорғау министрлігіне жүктелсін және 2026 жылғы 20 ақпанға дейінгі мерзімде жүргізілген жұмыс туралы ақпарат енгізілсін.


          РҮК төрағасы, 
Премьер-Министрдің орынбасары –
Мәдениет және ақпарат министрі                                  А. Балаева


